HALMASHAURI YA WILAYA YA KYELA

KUMBUKUMBU ZA MKUTANO WA  BARAZA LA MADIWANI ULIO FANYIKA  KWENYE UKUMBI WA MIKUTANO WA COMMUNITY CENTRE TAREHE  31/07/2013.
KUMB. NA. KDC/59/13:  WAJUMBE WALIOHUDHURIA: 
1. G.M. Kipija

-
D/K/Kyela


-
Mwenyekiti 
2. Mh. I.M. Solomoni
-  
D/K/ Matema


-
Mjumbe
3. Mh. N.E. Mwakalukwa
-  
D/K/ Talatala


-               “
4. Mh. J.B. Mwafrika         -  
 D/K/ Ndobo


-
       “

5. Mh. N.J. Kasunga
-  
D/V/ Maalum


-
       “

6. Mh.  T.A. Mwakatika
-  
D/V/ Maalum


-               “

7. Mh. A.N. Mwakisaje
-  
D/K/ Ikimba


 -
       “

8. Mh. Z.S. Mwakagenda
-  
D/K/ Ikama


 -
       “
9.  Mh. V.W. Kanyanyila
-  
D/K/ Lusungo

-
      “

10. Mh. A.M. Minga

-  
D/K/ Itope


 -              “

11.  Mh. T.J. Mbalaswa
-  
D/V Maalum


-
       “

12.  Mh. W.M. Majuni
-  
D/K/ Kajunjumele

-
       “

13.  Mh. Dr. H.A. Mwakifuna-
D/K/ Ipinda


-
       “

14.  Mh. S.L. Mwangalaba
-  
D/K/  Ipande


-
       “

15.  Mh. S.P. Ipopo

-  
D/V/ Maalum


 -
       “

16.  Mh. G.E. Mwakabumbe
-  
D/K/ Ikolo


 -              “

17.  Mh. A.J. Mwasipu  
-  
D/K/ Muungano

-               “

18.  Mh.A.A. Kasyupa
-  
D/K/ Makwale

-
       “

19.  Mh. F.S. Msusi

-  
D/K/ Katumbasongwe
-                “

20.  Mh. K.S. Kamomonga
 -  
D/K/ Ngonga


 -
       “

21.  Mh. F.N. Mwampiki
-  
D/V/ Maalum


-
       “

22.  Mh.  K.K. Mwakalukwa
-  
D/V/ Maalum


-
       “

23. Mh. P.L.Mwambafula
-
D/K/Bujonde


-
       “

24.  Mh.  H.K. Mwaisumo
- 
D/K/ Mwaya


-
       “

25.  Mh.  Z.A. Omary
-  
D/V/ Maalum


-
       “
26. Mh.  E.A. Msyani          - 
D/K/Busale

          -               “

27.  Mh.  K.  Luvanda
-  
D/K/ Ngana
        

-
       “

KUMB. NA. KDC/60/13:  WAJUMBE WASIOHUDHURIA

1. Mh. Dr. H.G.  Mwakyembe
-
Mbunge

-  Kwa Taarifa
2. KUMB. NA. KDC/61/13:  WATAALAM WALIOHUDHURIA  
1. M. P. Ndamo
          -  
Kaimu Mkurugenzi Mtendaji (W)

2. A. Nchimbi

-
Kny Afisa Utumishi na Utawala (W)



3. F.N. Mwaipopo

-
Afisa Mipango (W)




4. J.R. Mwankusye

-
Afisa Biashara (W)






5.  O.H. Mungi

-
Kaimu Afisa Maendeleo ya Jamii (W)


6.  J.R. Mbaruku

-
Mhasibu




7. M.A. Mwidete

-         Katibu Tawala (W)

8.  Dr. P. Banzi

-
Afisa Mifugo (W)
9.  R.C. Kirave

-
Afisa Tarafa Ntebela

10.  M. Isaiah


-
Mhandisi Ujenzi (W)

11.  C.N. Nzowa

-
Afisa Maendeleo ya Ardhi (W)
12.  J.Msangawale

-
Kny Afisa Elimu Sekondari (W)

13.  J.M. Mwalusamba
-
Kaimu Afisa Ugavi (W)

14.  V.J. Mndolwa

-
Kny Mhandisi Maji (W)

15.  D. Mwambungu

-
Kny Mkaguzi wa Ndani (W)

16.  C.F.Bulle


-
Afisa Elimu Msingi (W)

17.  N.l. Mgengeli

-
Kaimu Mwanasheria (W)
18.  P. Daudi


-
Mratibu wa TASAF (W)

19.  E.M. Mbunga

-
Kaimu Afisa Afya (W)

20.  I.M. Maduhu

-
Kny Mweka Hazina (W)

21.  F.R. Mwaseba

-
Kaimu Afisa Maliasili
22.  M.Sinda


-
Kny Mganga Mkuu (W)

23.  A.B.Kayembele

-
Mratibu wa kudhibiti UKIMWI (W)

24.  A.A Mwakasyele

-
Mchumi

25.  J. Msangawale

-
Kny Afisa Elimu Sekondari

26.  C. Mwamanda

-
Mwandishi wa Mikutano
27.  R.N.Samwel

-
Afisa Mtendaji wa Mamlaka ya Mji Mdogo

28.  C.A. Mwaifunga

-
Mwandishi wa Mikutano
KUMB. NA. KDC/62/13   WAGENI WAALIKWA
1.   Mh. M.E. Malenga
-
Mkuu wa Wilaya – Kyela

2.   T. Msuta


-
Kamanda TAKUKURU (W)
3.   S. Mwaisaka

-
Mwandishi habari

4.    I.B. Yasini

-
Mwandishi habari

AJENDA
1.   Kufungua mkutano
.

2.   Kuridhia Ajenda.

3.   Kuthibitisha kumbukumbu za mkutano wa tarehe 30.04.2013,  07.06.2013, na 10.06.2013.

4.  Taarifa ya Mkuu wa Wilaya.

5.  Taarifa ya Mwenyekiti wa Halmashauri.

9.  Taarifa za kamati za kudumu:-

     i.   Kamati ya Elimu Afya na Maji

     ii.   Kamati ya Uchumi Ujenzi na Mazingira

     iii.  Kamati ya Kudhibiti UKIMWI ya Wilaya

     iv.  Kamati ya Fedha, Uongozi na Mipango.
10.      Mapendekezo ya maswala ya nidhamu kwa watumishi

11.  
Kufunga Mkutano.

KUMB. NA. KDC/63/13:  KUFUNGUA MKUTANO

63.1
Mwenyekiti aliwakaribisha wajumbe na alifungua mkutano mnamo saa 4:45 asubuhi.

KUMB. NA. KDC/64/13:  KURIDHIA AJENDA

64.1
Kabla ya Kuridhia ajenda Kaimu Mkurugenzi Mtendaji (W) aliwataarifu wajumbe juu ya maboresho ya uwasilishaji wa taarifa za Baraza la Madiwani kwa kuzingatia utaratibu unaotumika na Halmashauri zote nchini. Alibainisha kuwa Mwenyekiti wa  kamati atawasilisha muhtasari wa kazi zilizofanywa na kamati yake kwa robo husika. Baada ya taarifa kuwasilishwa wajumbe wa Baraza watapata nafasi ya kuuliza maswali ambayo yatajibiwa na Mwenyekiti wa kamati akisaidiwa na wajumbe wa kamati husika. Utaratibu wa kuuliza maswali katika Baraza umeelekezwa katika kanuni namba 22(1) ambapo maswali yote yataelekezwa kwa Wenyeviti wa kamati na si vinginevyo na Mwenyekiti wa kamati atajibu na akishajibu hakutakuwa na mjadala tena kanuni namba 22(2). Baada ya Wenyeviti wa kamati kuwasilisha taarifa zao Baraza la Madiwani litapokea na kuridhia kumbukumbu za vikao husika na zitakuwa zimekubaliwa pamoja na mapendekezo yake, kanuni namba 23(4).
64.1.1
Diwani wa kata ya Ikimba Mh. A.N. Mwakisaje alishauri kuitisha semina pindi mabadiliko ya uwasilishaji wa taarifa yanapojitokeza. Mwenyekiti wa Halmashauri alijibu kuwa semina itafanyika juu ya mwongozo wa uwasilishaji wa taarifa.
64.2
Wajumbe walipitia na kuridhia ajenda zilizowasilishwa kwenye mkutano.

KUMB. NA. KDC/65/13:  KUTHIBITISHA KUMBUKUMBU ZA MIKUTANO YA TAREHE 30.04.2013, 07.06.2013  NA 10.06.2013.
65.1
Wajumbe walipitia na kuthibitisha kumbukumbu za mikutano ya tarehe 30.04.2013,   07.06.2013   na 10.06.2013.

KUMB. NA. KDC/66/13:  TAARIFA YA MKUU WA WILAYA

66.1
Mkuu wa Wilaya aliwasilisha taarifa mbalimbali za Serikali kama ifuatavyo:-

I:
HALI YA ULINZI NA USALAMA

66.1.1
Hali ya ulinzi na usalama ni nzuri licha ya kuwepo kwa tukio la wananchi kujichukulia sheria mkononi kwa kuwapiga wanaodhania kuwa ni wachawi. Alibainisha kuwa baadhi ya wananchi hao wamekamatwa na hatua za kisheria zitachukuliwa dhidi yao.

II:
MFUMO MPYA WA UENDESHAJI WA HALMASHAURI.

66.1.2
Halmashauri ya Wilaya ya Kyela ni miongoni mwa Halmashauri 40 zilizoingia mkataba wa utekelezaji wa Mfumo mpya wa matokeo Makubwa sasa. Aliwaomba wajumbe kubadilika katika utendaji kazi ili kuendana na mfumo mpya wa uendeshaji wa Halmashauri.

III:
MAPOKEZI YA MWENGE
66.1.3
Mwenge wa Uhuru utaingia Wiayani Kyela tarehe 03.10.2013 ukitokea Halmashauri ya Busokelo na utazindua miradi mbalimbali ya maendeleo. Mapokezi ya mwenge yatafanyika katika kijiji cha Kateela kata ya Makwale na mkesha wa mwenge utafanyika katika eneo la soko ya Lubele kata ya Ikimba. Aliwaomba wajumbe kushiriki katika mapokezi ya mwenge na kuwahamasisha wananchi ili kujitokeza kwa wingi katika mapokezi ya Mwenge wa uhuru.
IV:
MKUTANO WA KATIBA

66.1.4
Mkutano wa katiba utafanyika Wilayani Kyela tarehe 11 – 15.08.2013 na aliwaomba wajumbe kushiriki kikamilifu katika mkutano huo.
V:
UGONJWA WA KIPINDUPINDU

66.1.5
Jumla ya watu 178 wameugua ugonjwa wa kipindupindu kuanzia tarehe 03.07.2013 hadi kufikia tarehe 30.07.2013 na miongoni mwa watu hao 8 wamefariki dunia. Ukaguzi wa nyumba kwa nyumba umefanyika ili kudhibiti ugonjwa huo na imegundulika kuwa nyumba nyingi hazina vyoo. Aliwaomba wajumbe kuwahimiza wananchi kujenga vyoo, Kuzingatia usafi  na kuondokana na imani potofu kuwa ugonjwa huo unatokana na uchawi. Aidha, alishauri kujenga vyoo vya kutosha shuleni ili kukabiliana na upungufu wa matundu ya vyoo na kuondokana na mlipuko wa ugonjwa wa kipindupindu.
VI:
HIFADHI YA CHAKULA

66.1.6
Wilaya ya Kyela imepata mavuno mazuri ya zao la mpunga na aliwaomba wajumbe kuwahimiza wananchi kuhifadhi chakula cha kutosha ili kuepukana na njaa.

66.2
Wajumbe walipokea taarifa hizo.
KUMB. NA. KDC/67/13:  TAARIFA YA MWENYEKITI

67.1
Mwenyekiti wa Halmashauri aliwasilisha taarifa mbalimbali za  Halmashauri kama ifuatavyo:-

I:
BEI YA KAKAO

67.1.1
Wadau wa kakao kutoka Halmashauri ya Wilaya za Kyela, Rungwe na Busokelo wamepanga bei elekezi ya kakao ili kuinua kipato cha wakulima na kuongeza mapato ya Halmashauri yanayotokana na ushuru wa zao hilo. Aidha, wadau wameweka mikakati mbalimbali ya kuboresha uzalishaji wa zao la kakao ambapo kutakuwa na siku maalum za kuuza kakao katika vituo vitakavyo pangwa na Halmashauri, Makampuni ya kununua kakao yataingia mkataba na Halmashauri, Ushuru wa kakao utalipwa kwa dola na sheria ndogo ya uuzaji wa kakao itazingatiwa.
II:
ZIARA YA ALAT TAIFA
67.1.2
Wajumbe wa ALAT Mkoa wamefanya ziara ya mafunzo katika miji ya Moshi, Arusha  na Dodoma ambapo walipata nafasi ya kujifunza juu ya Usafi wa mazingira, Ufugaji wa Nyuki  na Kilimo cha maua.

III:
MFUKO WA BARABARA

67.1.3
Asilimia 90 ya fedha za Mfuko wa Barabara zimepelekwa katika Halmashauri na ifikapo tarehe 30.09.2013 kila Halmashauri iwe imezitumia fedha hizo na alishauri kutoa taarifa ya mapokezi ya fedha hizo.
IV:
KANUNI ZA HALMASHAURI

67.1.4
Kanuni za Halmashauri zilizopo zimepitwa na wakati na alishauri kuitisha semina ya kuzipitia kanununi hizo ili kuzifanyia marekebisho.

V:
MAPENDEKEZO YA KUJENGA KITEGA UCHUMI
67.1.5
Wataalam wanatakiwa kuzingatia mapendekezo ya Halmashauri ya  kujenga kitega uchumi na kwa mtumishi yeyote atakaye kaidi kutekeleza maamuzi hayo atafukuzwa kazi.

VI;
MAPENDEKEZO YA UJENZI WA BARABARA YA MUUNGANO – NJISI

67.1.6
Wataalam wanatakiwa kuzingatia utekelezaji wa agizo la ujenzi wa barabara ya Muungano – Njisi ili kuwezesha barabara hiyo kupitika baada ya kuharibiwa na magari yaliyokuwa yanapitisha mahindi kutoka nchi jirani ya Malawi.

 67.2
Wajumbe walipokea taarifa hizo.
KUMB. NA. KDC/68/13: TAARIFA ZA KAMATI ZA KUDUMU 

I:

TAARIFA YA KAMATI YA ELIMU, AFYA NA MAJI

68.1
Mnamo tarehe 09.04.2013 Kamati ya Elimu, Afya na Maji  imefanya kikao cha kawaida ambapo mambo muhimu yalijadiliwa na kutolewa maamuzi kama ifuatavyo:-  (1) Kupitia na kuthibitisha kumbukumbu za kikao cha kawaida cha tarehe 08.01.2013 na kikao Maalum cha bajeti cha tarehe 21.01.2013 pamoja na taarifa za Utekelezaji wa yatokanayo na vikao hivyo, (2) Kujadili na kupitisha taarifa mbalimbali za utekelezaji wa shughuli za maendeleo kwa kipindi cha robo ya tatu (Januari–Machi 2013) kupitia Idara ya  Elimu, Afya, Maji, Maendeleo ya jamii za Mamlaka ya maji Kyela Mjini, (3) Kujadili na kupitisha mapendekezo ya marekebisho ya sheria ndogo za uanzishaji wa mfuko wa Afya ya jamii wa mwaka 2004, (4) Kujadili na kupitisha taarifa ya ziara ya ukaguzi wa miradi ya maendeleo.
68.1.2
Diwani viti maalum Mh.T.Mbalaswa alitaka kujua hatma ya matengenezo ya gari la kubeba wagonjwa lililoharibika baada ya kupata ajali. Alisisitiza kuwa amepata malalamiko kutoka kwa wananchi wa kata ya Ipinda baada ya kutembelea kata hiyo. Mganga Mkuu (W) alijibu kuwa Idara ya Afya inafanya mchakato wa kutengeneza gari hilo.
68.1.3
Diwani wa kata ya Ipinda Mh. Dr.H.A.Mwakifuna alihoji juu ya Diwani viti maalum kutembelea kata ya Ipinda pasipo kutoa taarifa ya kufanya ziara katika kata yake. Diwani Viti Maalum Mh. T. Mbalaswa alijibu kuwa hajafaya ziara ya kutembelea kata ya Ipinda bali alipata malalamiko hayo baada ya kuwatembelea ndugu zake Ipinda.
68.1.4
Diwani viti maalum Mh. K.K.Mwakalukwa alisema Mh. T.Mbalaswa amekiuka maadili kwa kufanya ziara ya kutembelea kata bila taarifa kwa diwani wa kata husika. Alibainisha utaratibu uliopo kwa diwani viti maalum anapotaka kufanya ziara ya kutembelea kata anatakiwa kumtaarifu diwani wa kata husika. Mwenyekiti wa Halmashauri Mh. G.M.Kipija aliwataka wajumbe kuzingatia utaratibu wa kuuliza maswali kwamba swali linaulizwa na kujibiwa bila majadiliano. Aidha, alimuomba Mwenyekiti wa kamati ya Maadili kuwashughulikia wanaovunja kanuni za Halmashauri.
II:

TAARIFA YA KAMATI YA UCHUMI, UJENZI NA MAZINGIRA

68.2
Mnamo tarehe 10.04.2013 Kamati ya Uchumi, Ujenzi na Mazingira imefanya kikao cha kawaida ambapo mambo muhimu yalijadiliwa na kutolewa maamuzi kama ifuatavyo:- (1) Kupitia na kuthibitisha kumbukumbu za kikao kilichopita cha tarehe 09.01.2013 na kikao maalum cha Bajeti cha tarehe 22.01.2013 pamoja na taarifa za utekelezaji wa yatokanayo na vikao hivyo, (2) Kujadili na kupitisha taarifa mbalimbali za utekelezaji wa shughuli za maendeleo kwa kipindi cha robo ya tatu (Januari – Machi 2013) kupitia  Idara ya Kilimo na Mifugo, Ushirika, Biashara, Maendeleo ya Ardhi, Maliasili na Mazingira ,Ujenzi na TASAF, (3) Kujadili na kupitisha Taarifa ya ziara ya ukaguzi wa miradi ya maendeleo.

68.2.1
Diwani viti maalum Mh. N.Kasunga alitaka kujua hatma ya mkopo wa Mfuko wa wanawake na Vijana. Kaimu Afisa Maendeleo ya Jamii (W) alijibu kuwa Idara inatarajia kutoa mkopo wa Mfuko wa wanawake na vijana baada ya kupata fedha kutoka serikali kuu. Aidha, alibainisha changamoto mbalimbali zinazoikabili Skimu ya mikopo kama ifuatavyo:- (1) Ufinyu wa bajeti ya Halmashauri hivyo kufanya kiasi kinachotengwa kwa ajili ya mfuko wa maendeleo ya vijana na wanawake kuwa kidogo na kushindwa kukidhi mahitaji ya vikundi, (2) Urejeshaji hafifu kwa baadhi ya vikundi kutokana na vikundi kusambaratika, (3) Kutotolewa kwa fedha kutoka Wizara ya Maendeleo ya Jamii, Jinsia na Watoto kwa miaka mitano mfululizo, (4) Baadhi ya vikundi hasa kutoka maeneo ya vijijini kutokidhi au kutofikia vigezo vya kukopa hasa uwekaji wa akiba na tarifa za fedha kama inavyoelekezwa na mwongozo wa uendshaji wa mfuko.  Hali hii inasababisha vikundi vingi vya vijijini kukosa mikopo.  Hii inatokana na uchache wa Maafisa Maendeleo ya Jamii katika Kata  ambapo Idara ya Maendeleo ya jamii ina maafisa wanne  kati ya ishirini wanaohitajika ambao ndiyo wenye jukumu la kuelimisha vikundi.
III:

TAARIFA YA KAMATI YA KUDHIBITI UKIMWI YA WILAYA

68.3
Mnamo tarehe 11.04.2013 Kamati ya kudhibiti UKIMWI na Kifua Kikuu  imefanya kikao cha kawaida ambapo mambo muhimu yalijadiliwa na kutolewa maamuzi kama ifuatavyo:- (1) Kupitia na kuthibitisha kumbukumbu za kikao cha kawaida cha tarehe 10.01.2013 pamoja na taarifa ya utekelezaji wa yatokakanayo na kumbukumbu za kikao hicho, (2) Kujadili na kupitisha taarifa mbalimbali za mapambano dhidi ya Ukimwi kwa kipindi cha robo ya tatu (Januari - Machi 2013) kupitisha Idara ya Maendeleo ya Jamii kwa kushirikiana na asasi mbalimbali zilizopo Wilayani Kyela zinazojishughulisha na mapambano dhidi ya UKIMWI na kifua kikuu. 
IV:

TAARIFA YA KAMATI YA FEDHA, UONGOZI NA MIPANGO

68.4
Mnamo tarehe 12.04.2013, 31.05.2013, 19,06.2013 na 28.O6.2013 Kamati ya Fedha, Uongozi na Mipango imefanya vikao ambapo mambo muhimu yalijadiliwa na kutolewa maamuzi kama ifuatavyo:- (1) Kupitia na kuthibitisha kumbukumbu za vikao vilivyopita pamoja na taarifa za utekelezaji wa yatokanayo na vikao hivyo, (2) Kujadili na kupitisha taarifa ya mapato na matumizi ya Halmashauri na Mamlaka ya Mji mdogo wa Kyela, (3) Kupokea taarifa ya mapokezi ya fedha Tshs. 1,343,572,829.45 na  Tshs. 1,076,027,562.57, (4) Kujadili na kupitisha taarifa ya utekelezaji wa miradi ya maendeleo robo ya tatu, (5) Kujadili na kupitisha taarifa ya kujenga uwezo (CBG) robo ya tatu, (6) Kujadili na kupitisha taarifa ya Bodi ya Zabuni robo ya tatu, Kujadili na kupitisha taarifa ya manunuzi robo ya tatu, (7) Kujadili taarifa ya ukaguzi wa ndani robo ya tatu,         (8) Kujadili na kupitisha pendekezo la kuunda kamati ya pamoja kati ya Halmashauri ya Kyela na Rungwe, (9) Kujadili na kupitisha taarifa ya mpango kina wa mji wa Kyela, (10) Kujadili na kupitisha Pendekezo la uchangiaji ada kwa ajili ya uendeshaji wa shule ya msingi Nkuyu mchepuo wa kiingereza, (11) Kujadili na kupitisha Pendekezo la kuvunja mnara, (12) Kujadili na kupitisha ombi la kubadilisha matumizi ya fedha       Tshs. 10,000,000.00 za Idara ya Afya, (13) Kujadili na kupitisha taarifa ya kamati kukagua miradi, (14) Kujadili na kupitisha mapendekezo ya watumishi hodari, (15) Kujadili na kupitisha Pendekezo la kugawa vitongoji, vijiji na kata, (16) Kujadili masuala ya kinidhamu kwa watumishi, (17) Kujadili na kupitisha taarifa ya majibu ya hoja za ukaguzi kwa kipindi cha robo ya tatu 2012/2013, (18) Kujadili taarifa ya uhamisho wa Madereva, (19) Kujadili na kupitisha ombi la kutengeneza barabara ya Muungano –Njisi, (20) Kujadili na kupitisha mapendekezo ya ziara ya madiwani, (21) Kujadili na kupitisha taarifa ya mpango wa manunuzi kwa mwaka wa Fedha 2013/2014, (22) Kujadili taarifa ya mdhibiti na Mkaguzi Mkuu wa Hesabu za serikali kwa mwaka wa fedha  2011/2012,            (23) Kujadili na kupitisha  ombi la kuanza kutumia wodi  ya daraja la kwanza  (Grade  A ).
68.4.1
Diwani wa viti maalum Mh. T. Mwakatika alihoji juu ya makusanyo madogo ya ushuru wa kukodisha magari. Mweka Hazina (W) alijibu kuwa Halmashauri ilitarajia kukusanya jumla ya Tshs. 12,000,000.00 katika ushuru wa ukodishaji wa magari mawili ambayo ni SM 2437 na SM 1325 ambapo kila gari lilitakiwa kukukusanya Tshs 6,000,000.00. Kati ya magari hayo gari SM 1324 inafanya shughuli za Mamlaka na halileti mapato katika Halmashauri, mapato yote yanapelekwa Mamlaka ya mji mdogo. SM 2437 lilishaharibika kwa Mwezi Disemba 2012 hadi Februari, 2013 na baada ya kutengenezwa, limeendelea kufanya kazi za utekelezaji wa miradi ya Halmashauri hususani ujenzi wa shule, zahanati, uzoaji wa takataka na kuhamisha watumishi. Kwa mantiki hiyo gari hili halijaweza kufanya shughuli za mapato kikamilifu.

68.4.2
Diwani wa kata ya Ikama Mh. Z.S.Mwakagenda alitaka kujua sababu zilizopelekea kushindwa kukusanya ushuru wa  Leseni za Biashara. Mweka Hazina (W) alijibu kuwa makisio ya leseni za biashara kwa mwaka wa fedha 2012/2013  yalikuwa Tshs. 26,820,000.00 hadi kufikia June, 2013 Halmashauri haijaweza kukusanya mapato kutoka katika chanzo hiki kwa sababu Serikali Kuu iliziagiza Mamlaka Za Serikali za Mitaa kusitisha ukusanyaji wa ushuru wa leseni za Biashara hadi utakapotolewa muongozo wa ukusanyaji wa ushuru huu. Kwa sasa Halmashauri imepata waraka wa Serikali wa kukusanya ushuru wa Leseni za Biashara na maandalizi yamefanyika ya kukusanya ushuru huu kwa Mwaka wa Fedha 2013/2014. 
68.4.3
Diwani wa kata ya Muungano Mh. A.J. Mwasipu alihoji juu ya makusnyo madogo ya ushuru wa ardhi. Mweka Hazina (W) alijibu kuwa Ushuru wa ardhi hukusanywa kutoka Wizara ya Ardhi yaani  Serikali Kuu baada ya Halmashauri kupelekea makusanyo ya kodi ya ardhi ambapo asilimia 30% ya makusanyo hayo hurejeshwa Halmashauri.  Hadi kufikia tarehe 30.06.2013  Halmashauri imepeleka Wizarani kiasi cha Tshs. 18,000,000.00 ambapo Wizara inatakiwa kurejesha Halmashauri Tshs. 5,400,000.00 lakini  Wizara haijarejesha fedha hizo na ufuatiliaji unaendelea kufanyika kati ya Halmashauri na Wizara ya Ardhi.

68.4.4
Diwani wa Kata ya Busale Mh.E.A. Msyani alihoji juu ya makusanyo madogo ya ushuru wa huduma na nyumba za kulala wageni. Aidha, alitaka kujua hatma ya upatikanaji wa takwimu za kakao iliyonunuliwa.  Mweka Hazina alijibu kuwa ushuru wa huduma haujakusanywa kwa sababu makampuni yalikuwa yanakataa kulipia ushuru huo kutokana na mkanganyiko uliokuwepo wa makampuni kulipia ushuru huo mahali ambapo yapo makao makuu ya makampuni. Kwa Mwaka wa Fedha 2013/2014 ushuru wa huduma utatozwa katika maeneo ambayo makampuni yanafanyia biashara baada ya kusuluhisha mkanganyiko uliokuwepo. Kuhusu ushuru wa nyumba za kulala wageni makusanyo ni madogo kwa sababu ya uaminifu mdogo wa wamiliki wa nyumba hizo. Kuhusu takwimu za kakao iliyonunuliwa  Afisa Biashara (W) alijibu kuwa  jitihada zinaendelea kufanyika ili kufuatilia takwimu kutoka kampuni ya TICKS.
68.4.5
Diwani wa kata ya Ipande Mh. S.L. Mwangalaba alitaka kujua sababu ya kampuni za Hai Tanzania Ltd na Tanza Cocoa Company Ltd kutokulipa ushuru wa kakao. Mweka Hazina (W) alijibu kuwa ni kweli kampuni za Hai Tanzania Ltd na Tanza Cocoa Company Ltd hazijalipa ushuru wa kakao kwa Mwezi Juni, 2013 kwa sababu kampuni hizo hazijafanya manunuzi ya kakao kwa kipindi hicho. Ukaguzi uliofanyika katika ghala  za kuhifadhia kakao umeonyesha kutokuwepo na mzigo ulionunuliwa katika kampuni hizo. Aidha, Halmashauri inaendeleea kufanya ufuatiliaji na ukaguzi ili kuhakikisha kuwa kampuni zinazojihusisha na ununuzi wa kokoa zinalipa ushuru kadri zinavyofanya manunuzi.
68.4.6
Wajumbe walipokea na kuridhia taarifa hizo.
KMB. NA. KDC/69/13: MAPENDEKEZO YA MASUALA YA KINIDHAMU KWA WATUMISHI.

I:
TAARIFA YA UCHUNGUZI WA MASUALA YA NIDHAMU KWA MTUMISHI WA HALMASHAURI Ndg. HUSSEN MWAKITALU.
69.1
Kaimu Afisa Utumishi na Utawala (W) aliwasilisha taarifa ya uchunguzi wa masuala ya kinidhamu dhidi ya mtumishi wa Halmashauri Ndg. Hussen Mwakitalu ambaye ni Afisa Mtendaji wa kata ya Ikimba. Alibainisha kuwa kamati ya uchunguzi iliundwa ili kuchunguza mashitaka matatu yanayomkabili Afisa Mtendaji huyo ambayo ni (1) Kutumia Fedha za kata Tshs. 1,090,000.00 bila ridhaa ya Kamati ya Maendeleo ya Kata (WDC), (2) kushindwa kutekeleza majukumu yake ipasavyo kinyume cha taratibu na kanuni za utumishi wa Umma za mwaka 2003 kanuni Na. 42(8). (3) Kuingiza Halmashauri ya Wilaya katika mgogoro na wafanyabiashara wa mahindi katika soko la Lubele na kuathiri makusanyo ya ushuru kinyume na kanuni za utumishi wa Umma Na 42 (2). Kwa mujibu wa kanuni za utumishi wa umma za mwaka 2003 kanuni Na. 42(8) kikisomwa pamoja na kanuni Na. 42(13), mtumishi anapobainika kuwa na hatia anatakiwa kupewa adhabu zifuatazo:- (1) Onyo la maandishi (2) karipio kali            (3) kushushwa cheo,   (4) kupunguzwa mshahara, (5) kuzuia nyongeza ya mshahara, (6) kufukuzwa kazi.  Kulingana na taarifa ya uchunguzi, Kamati ya Fedha, Uongozi na Mipango inapendekeza kuwa mtumishi huyo arudishwe kazini na apunguzwe cheo ili kuwa Afisa Mtendaji wa Kijiji kwa sababu taarifa ya kamati ya uchunguzi imeshindwa kuthibitisha tuhuma zinazomkabili mtumishi huyo.

69.1.1
Diwani wa kata ya Kajunjumele Mh. W.M.Majuni aliipongeza kamati ya uchunguzi kwa taarifa nzuri. Aidha,alipinga pendekezo la kamati ya Fedha, Uongozi na Mipango la kumpunguza cheo na  alipendekeza kuwa mtumishi huyo arudishwe kazini bila kupewa adhabu kwa sababu kamati ya uchunguzi imeshindwa kuthibitisha tuhuma zinazomkabili.
69.1.2
Mwenyekiti wa Halmashauri Mh. G.M. Kipija alisema mtumishi huyo anatuhumiwa kughushi Mhtasari wa kuchukua fedha Benki bila ridhaa ya Kamati ya Maendeleo ya kata lakini Afisa Utumishi aliyehama alimlinda mtuhumiwa kwa kumfungulia mashitaka mengine. Diwani wa Kata ya Kajunjumele Mh. W.M. Majuni alisema wajumbe wanatakiwa kutoa maamuzi kwa kuzingatia taarifa ya uchunguzi iliyowasilishwa kwa sababu ndiyo itakayowasilishwa mbele ya vyombo vya sheria endapo mtumishi atakata rufaa na kwa mujibu wa taarifa ya uchunguzi mtuhumiwa hana hatia.
69.1.3
Diwani wa kata ya Bujonde Mh.P.L. Mwambafula aliunga mkono pendekezo la Kamati ya Fedha,Uongozi na Mipango la Kumrejesha kazini na kumpunguza cheo mtumishi huyo kwa sababu zifuatazo katika mkutano wa wafanya biashara ya Mahindi uliofanyika katika soko la Lubele wafanya biashara wa mahindi walimtuhumu Afisa Mtendaji huyo kuikosesha Halmashauri mapato kwa kulipisha ushuru wa mahindi pungufu. Aidha, Mtuhumiwa alikili mbele ya kikao cha kamati ya Maendeleo ya kata kuhusika na kughushi Jumla ya Tshs. 1,090,000.00 na aliahidi kurejesha fedha hizo ambapo Ofisi ya Mkurugenzi Mtendaji imemkata mshahara mtumishi huyo.

69.1.4
Diwani viti maalum Mh. N.Kasunga aliunga mkono mapendekezo ya kamati ya Fedha, Uongozi na Mipango ya kumrejesha kazini na kumpunguza cheo mtumishi huyo kwa sababu mapendekezo hayo ni ya hekima kwani mtumishi huyo angepelekwa Mahakamani kwa tuhuma ya kughushi angefungwa.

69.1.5
Diwani wa kata ya Ikolo Mh. G.E. Mwakabumbe aliunga mkono mapendekezo ya kamati ya Fedha, Uongozi na Mipango kwa sababau vielelezo vipo vya tuhuma zinazomkabili mtumishi huyo.

69.1.6
Diwani wa kata ya Busale Mh. E.A. Msyani alishauri taarifa irudishwe kwenye kamati ya Fedha, Uongozi na Mipango kwa kuwa inaonyesha kuwa kamati inavielelezo vingine tofauti na taarifa ya uchunguzi iliyowasilishwa.
69.1.7
Diwani wa kata ya Mwaya Mh. H.K. Mwaisumo alishauri kuacha kuwalinda waharifu na aliunga mkono mapendekezo ya kamati ya Fedha, Uongozi na Mipango. 
69.1.8
Diwani viti maalum Mh. T. Mwakatika alitaka kujua hatma ya taarifa kuirudisha kwenye kikao cha kamati ya Fedha, Uongozi na Mipango wakati taarifa hiyo iliwasilishwa kwenye kamati husika. Afisa Utumishi na Utawala (W) alijibu kuwa kwa mujibu wa sheria kesi ya kinidhamu inatakiwa kushughulikia ndani ya siku 30 na kwa sasa muda wa kisheria wa kushughulikia kesi hii umekwisha.

69.1.9 
Diwani wa kata ya Ipinda Mh. Dr. H.A.Mwakifuna alitaka kupata ushauri kwa mwanasheria juu ya mwenendo wa mashitaka. Mwanasheria alijibu kuwa Mtuhumiwa hana hatia kwa sababu siku za kushughulikia mashitaka zimepita.

69.1.10
Wajumbe waliagiza taarifa irudishwe kwenye kamati ya Fedha, Uongozi na Mipango. 
II:
TAARIFA YA MASHAURI YA MAHAKAMANI JUU YA WATUMISHI WA HALMSHAURI Ndg.M.J.MWAKANYAMALE NA R. MWAMBALO.
69.2
Kaimu Afisa Utumishi na Utawala (W) Aliwasilisha taarifa ya mashauri ya mahakama juu ya watumishi wa Halmashauri ambao ni Ndg. Makyades. J. Mwakanyamale na Ndg. Robert Mwambalo. Alibainisha kuwa Watumishi hao kwa pamoja walishtakiwa kwa kosa la uhujumu uchumi kesi Na. 1/2010.  Kwa kuzingatia Kanuni za Utumishi wa Umma za mwaka 2003 Kanuni na 50 (d) watumishi hao walisimamishwa kazi tarehe 15.12.2011. Hukumu ilisomwa tarehe 11.04.2013, ambapo mahakama iliwaachia huru. Kwa kuzingatia Kanuni ya 50 ya Kanuni za Utumishi wa Umma za mwaka 2003, mtumishi ambaye Mahakama imemwachia huru anapaswa  kurudi kazini. Aidha, aliwataarifu wajumbe kuwa Ndg. Robert Mwambalo amestaafu kazi kwa lazima baada ya kufikisha umri wa miaka 60.

69.2.1
Diwani wa kata ya Ipande Mh. S.L.Mwangalaba alishauri taarifa irudishwe kwenye kamati ya Fedha, Uongozi na Mipango.

69.2.2
Wajumbe waliagiza taarifa irudishwe kwenye kikao cha Kamati ya Fedha, Uongozi na Mipango.
KUMB. NA. KDC/70/12:  KUFUNGA MKUTANO

70.1

Mwenyekiti alifunga mkutano mnamo saa 8:45 mchana.
U  M  E  T  H  I  B  I  T  I  S  H  W  A

